եզրակացություն

«Իրավաբանական անձանց պետական գրանցման մասին» ՀՀ օրենքում փոփոխություն կատարելու մասին, ՀՀ քաղաքացիական օրենսգրքում փոփոխություններ եվ լրացում կատարելու մասին, «Պետական կառավարչական հիմնարկների մասին» ՀՀ օրենքում լրացում կատարելու մասին, «Պետական տուրքի մասին» ՀՀ օրենքում փոփոխություններ եվ լրացումներ կատարելու մասին, «Անհատ ձեռնարկատիրոջ մասին» ՀՀ օրենքում փոփոխություններ կատարելու մասին, «Առևտրի եվ ծառայությունների մասին» ՀՀ օրենքում լրացումներ կատարելու մասին, «Բուսասանիտարիայի մասին» ՀՀ օրենքում փոփոխություններ կատարելու մասին, «Գույքի նկատմամբ իրավունքների պետական գրանցման մասին» ՀՀ օրենքում փոփոխություն եվ լրացում կատարելու մասին, «Չափումների միասնականության ապահովման մասին» ՀՀ օրենքում փոփոխություններ կատարելու մասին, «Սնանկության մասին» ՀՀ օրենքում փոփոխություններ կատարելու մասին, «Ապահովագրության և ապահովագրական գործունեության մասին» ՀՀ օրենքում փոփոխություն եվ լրացում կատարելու մասին, «Բանկերի եվ բանկային գործունեության մասին» ՀՀ օրենքում փոփոխություն եվ լրացում կատարելու մասին, «Վարկային կազմակերպությունների մասին» ՀՀ oրենքում փոփոխություն եվ լրացում կատարելու մասին և «Արժեթղթերի շուկայի մասին» ՀՀ օրենքում փոփոխություններ եվ լրացումներ կատարելու մասին» ՀՀ օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

ՀՀ օրենքի նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, ՀՀ էկոնոմիկային նախարարության կողմից ներկայացված դիտողությունները և առաջարկությունները չընդունելու դեպքում, Նախագծով գործարար և ներդրումային միջավայրի վրա նախատեսվում է բացասական ազդեցություն:
· Նախագծով էականորեն ավելանում է ընկերությունների լուծարման գրանցման ժամանակահատվածը` փաստացիորեն դառնալով նվազագույնը 24 օր, ինչը բացասաբար կանդրադառնա «Գործարարությամբ զբաղվելը» վարկանիշային դասակարգման սանդղակում Հայաստանի վարկանիշի վրա:

· Նախագծով սահմանվում է պետական տուրք և արտաբյուջետային վճար Գործակալության կողմից որոշումների, առևտրային կազմակերպության ֆիրմային անվանման գրանցումը մերժելու մասին առանձին որոշման տրամադրման համար, ինչը կավելացնի գործարարության վարչական ծախսերը:
· Հստակեցված չեն հարկային մարմինների կողմից պետական բյուջեի և սոցիալական ապահովագրության գծով իրավաբանա​կան անձի պարտավորությունների վերաբերյալ բացակայության հավաստման դեպքում իրավաբանական անձի լուծարման գրանցման հետ կապված հետագա քայլերը:
· Սահմանված չեն իրավաբանական անձի լուծարման պետական գրանցման դիմումի հետ մեկտեղ պետական բյուջեի և սոցիալական ապահովագրության գծով իրավաբանա​կան անձի պարտավորությունների բացակայությունը հավաստելու տեղեկանքի ներկայացման դեպքում ընկերությունների լուծարման գրանցման ժամկետները:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

